
FÈY ENFÒMASYON
YON PIBLIKASYON BIWO ADMINISTRASYON LWAYE 
DIVIZYON LOJMAN AK RENOUVÈLMAN KOMINOTE 

BIWO ADMINISTRASYON PRI LWAYE  

# 30 Dwa pou Siksesyon  

 Pou apatman ki gen pri lwaye estabilize ak apatman ki gen pri lwaye kontwole toupatou nan Eta New 
York, yon "manm fanmi" lokatè a ka gen dwa pou yon renouvèlman kontra pou pri lwaye estabilize oswa 
pwoteksyon kont degèpisman lè lokatè a mouri oswa lè li kite apatman an nèt.  Pou jwenn yon eksplikasyon 
detaye sou "manm fanmi" ale nan pòsyon "Definisyon Manm Fanmi" Fèy Enfòmasyon sa a. 

 Yon manm fanmi gen dwa pou yon renouvèlman kontra lwaye oswa pou pwoteksyon kont degèpisman 
si li t ap viv avèk lokatè a kòm yon rezidan prensipal nan apatman an pandan de (2) ane imedyatman anvan 
lanmò lokatè a oswa anvan lokatè a kite apatman an nèt.  Manm fanmi an ka gen dwa tou pou yon renouvèlman 
kontra lwaye oswa pou pwoteksyon kont degèpisman si li t ap viv avèk lokatè a depi nan kòmansman lokasyon 
an oswa depi nan kòmansman relasyon an.  Si manm fanmi k ap eseye detèmine dwa siksesyon an se yon 
granmoun aje oswa yon moun andikape, lè sa a peryòd minimòm li t ap viv ansanm avèk lokatè ap redui a  
yon (1) ane. 

 Premye manm fanmi pou detèmine dwa siksesyon an nan dat 20 jwen 1997 oswa apre dat sa a pa 
gen obligasyon pou peye pwopriyetè a yon ogmantasyon nan nouvo kontra lwaye.  (Gade Egzanp #1) 

  Men, pwopriyetè a ap gen dwa pou touche ogmantasyon pou apatman vid nan men pwochen manm 
fanmi an, ki rele dezyèm siksesè a, ki gen dwa pou resevwa yon renouvèlman kontra lwaye oswa pou 
rete nan apatman an (Gade egzanp #2). Ogmantasyon pou apatman vid pou dezyèm siksesè a aplike 
tou pou apatman ki depannde kontwòl pri lwaye (Gade egzanp #4). Lè ogmantasyon pou apatman 
vid la aplike pou dezyèm manm fanmi siksesè a, yon sitiyasyon siksesyon annapre kreye ankò (Gade 
egzanp #3).

Kèk egzanp

Egzanp # 1

Lokatè A te kite yon apatman ki gen pri lwaye estabilize pou 1ye out 2006 kote li t ap peye yon pri lwaye legal 
$800 dola anba yon kontra lwaye ki dwe ekspire 31 desanm 2007.  Manm fanmi B, ki t ap viv avèk A kòm 
yon rezidan prensipal apatman an pandan twazan, gen dwa pou resevwa yon renouvèlman kontra lwaye pou 
apatman an ki kòmanse 1ye fevriye 2007 san li pa peye pwopriyetè a okenn ogmantasyon pou apatman vid.  B 
te siyen, sou non B sèlman, yon renouvèlman kontra lwaye pou dezan ki kòmanse 1ye fevriye 2007 avèk yon 
ogmantasyon pri lwaye 7.25% epi pri lwaye a te vin $858 dola ($800 dola + $58 dola (7.25% nan $800 dola)). 

   Egzanp # 2

Si nou kontinye nan Egzanp #1, manm fanmi C te kòmanse viv avèk A ak B yon ti tan anvan manm fanmi A 
te kite apatman an epi li te kontinye viv avèk B. Si B te dwe kite apatman apre dezan, epi C te gen dwa pou 
resevwa yon renouvèlman kontra lwaye 1ye fevriye 2009 sou non C akòz règ siksesyon an C ta gen obligasyon 
pou peye pwopriyetè a ogmantasyon pou apatman vid.  Si C te chwazi yon kontra lwaye pou dezan, pri lwaye 
legal la ta ogmante a 20% nan $1029.60 dola ($858 dola + $171.60 dola (20% nan $858 dola)). 

   Egzanp # 3

Si nou kontinye nan Egzanp #2, si C te kite apatman an epi manm fanmi D te vini gen dwa pou yon 
renouvèlman kontra lwaye kòm yon siksesè, D pa ta gen pou peye yon ogmantasyon pou apatman vid paske D 
se premye lokatè ki vini apre C, ki te resevwa yon ogmantasyon pou apatman vid. 

   Egzanp # 4

Nan dat 1ye jwen 2000, nan yon apatman ki gen pri lwaye kontwole, Lokatè A, ki gen pri lwaye li ki te $550 
dola, mouri.  Pitit gason an, manm fanmi B, akòz règ siksesyon an, kontinye ap viv nan apatman an pou yon 
pri lwaye $550 dola.  Si B te dwe kite apatman an nèt nan dat 1ye oktòb 2011 epi manm fanmi C te gen dwa 
siksesyon nan apatman an, pri lwaye $550 dola ta a ogmante a $242 dola (44%) pou vin yon nouvo pri lwaye 
$792 dola.  Ogmantasyon sa a se sòm alokasyon pou apatman vid 20% (20% x $550 dola = $110 dola) ak 
alokasyon pou kantite tan apatman an te vid ki se 24% (40 ane depi dènye ogmantasyon pou apatman vid la  
x .6% x $550 dola = $132 dola).  Apatman an ta toujou anba kontwòl pri lwaye. 

   Manm Fanmi - Definisyon

“Manm Fanmi” defini kòm swa yon madanm/mar, pitit gason, pitit fi, bofis, bèlfi, papa, manman, bòpè, bèlmè, 
frè, sè, granpapa, grann, pitit-pitit gason, pitit-pitit fi, bòpè, bèlmè, bòfrè, oswa bèlsè lokatè a oswa lokatè 
pèmanan an. 

Definisyon “manm fanmi” ka gen ladan tou nenpòt lòt moun k ap viv avèk lokatè a oswa lokatè pèmanan 
an nan aranjman pou lojman kòm rezidan prensipal, ki kapab pwouve angajman emosyonèl ak finansye ak 
entèdepandans ant moun sa a (yo) ak lokatè a. 

Nou konsidere sa ki endike anba la yo lè n ap detèmine si te gen angajman emosyonèl ak finansye ak 
entèdepandans ant lokatè a ak lòt moun k ap viv nan apatman an: 

a) lonjevite relasyon an; 

b)  pataj oswa depandans sou chak lòt moun pou peman depans kay la oswa fanmi an, ak/oswa lòt 
byen premye nesesite komen lavi a; 

c) melanj finans jan sa pwouve, pami lòt bagay yo, avèk posesyon kont labank ansanm, byen 
pèsonèl ak byen imobilye, kat kredi, ak obligasyon pou prè, pataj yon bidjè kay la pou yo 
resevwa avantaj gouvènman, elatriye; 

d) angajman nan aktivite tip fanmi lè yo patisipe ansanm nan fonksyon fanmi a, jou ferye ak 
selebrasyon, aktivite sosyal ak aktivite lwazi, elatriye;  

e) satisfaksyon obligasyon legal yo, entansyon, ak responsablite youn pou lòt avèk mwayen kòm 
egzekisyon testaman, youn deziyen lòt kòm egzekitè ak/oswa benefisyè, youn bay lèt dwa 
pwokirasyon epi/oswa youn bay lòt otorizasyon pou pran desizyon sou swen sante youn pou lòt, yo 
fè yon kontra pou relasyon pèsonèl, yo fè yon deklarasyon patenarya nan kay, oswa yo sèvi kòm 
benefisyè reprezantan pou resevwa avantaj piblik yo, elatriye; 

f) yo reprezante tèt yo kòm manm fanmi pou lòt manm fanmi, zanmi, manm kominote a oswa 
enstitisyon relijye yo, oswa sosyete a anjeneral avèk mo pawòl oswa aksyon; 

g) yo fè fonksyon fanmi souvan, tankou youn pran swen manm fanmi pwolonje lòt la epi/oswa yon 
konte sou lòt chak jou pou sèvis fanmi an; 

h) yo angaje nan nenpòt lòt modèl konpòtman, akò, oswa lòt aksyon ki pwouve entansyon yo pou 
kreye yon relasyon ki angaje pou anpil tan sou plan emosyonèl. 

Detèminasyon an pa limite nan nenpòt faktè, epi nan okenn ka pa dwe gen yon relasyon seksyèl ant moun sa yo 
ki obligatwa oswa konsidere. 

"Lokatè" gen pou wè ak nenpòt moun oswa kèk moun ki endike nan yon kontra lwaye oswa akò lokasyon ki gen 
obligasyon pou peye lwaye pou itilizasyon aranjman pou lojman an. 

"Lokatè pèmanan" gen pou wè ak moun, ki viv san rete nan aranjman lojman yo ki nan otèl kòm adrès prensipal 
pou yon peryòd omwen sis mwa, oswa yon lokatè otèl ki nan otèl la dapre yon kontra lwaye oswa ki gen dwa pou 
yon kontra lwaye. 

Moun Andikape

"Moun Andikape" defini kòm yon moun ki gen yon twoub ki soti nan pwoblèm anatomik, fizyolojik oswa 
sikoloji, ki pa akoutimans nan alkòl, jwèt aza, oswa nenpòt sibstans kontwole, ki fasil pou demontre avèk 
teknik dyagnostik klinik ak laboratwa ki akseptab sou plan medikal, epi ki lakòz yon limit enpòtan sou youn 
oswa plis aktivite lavi prensipal moun nan. 

Granmoun Aje

"Granmoun aje" defini kòm yon moun ki gen laj swasant-de ane oswa plis. 

Kondisyon Rezidans Minimòm

Nou p ap konsidere peryòd minimòm rezidans obligatwa sispann akòz nenpòt peryòd pandan "manm fanmi" 
demenaje pou yon ti tan paske li: 

a) angaje nan sèvis militè aktif; 

b) enskri kòm yon etidyan atanplen;  

c) p ap viv nan aranjman pou lojman an dapre yon lòd tribinal ki pa gen pou wè ak dire oswa atik 
kontra lwaye a epi ki pa gen pou wè ak okenn rezon ki endike nan Real Property Actions and 
Proceedings Law (Lwa sou Aksyon ak Pwosedi konsènan Byen Imobilye); 

d) angaje nan travay ki egzije demenajman pou yon ti tan nan aranjman pou lojman an; 

e) entène nan lopital pou resevwa tretman medikal; oswa 

f) gen lòt rezon kòrèk DHRC dwe detèmine lè moun nan aplike. 

Sou Avi Ba Pwopriyetè ki Endike Manm Fanmi k ap Viv Avèk Lokatè Ki Endike a Nan Apatman an Ki KA 
Gen Dwa Pou Siksesyon/Pwoteksyon Kont Degèpisman (Fòm RA-23.5), nenpòt lè lokatè a ka fè pwopriyetè 
a konnen non tout moun (ki pa lokatè a), k ap viv nan apatman an.  Oswa, nenpòt lè, pwopriyetè a ka mande 
lokatè a non tout moun sa yo, men li ka fè sa yon sèl fwa nan douz mwa. 

Enfòmasyon anba la yo ki konsène moun sa yo ta dwe akonpaye non yo:

a) si moun nan se yon manm fanmi jan sa defini anwo a; 

b) si moun nan ka vin gen dwa pou yo deziyen li kòm yon lokatè lè kontra lwaye a renouvle oswa 
si li vin gen dwa pou pwoteksyon kont degèpisman apre peryòd rezidans ki anvigè a pase pou 
rezidans obligatwa a; 

c) dat kòmansman rezidans prensipal moun nan avèk lokatè a; epi 

d) si moun nan se yon granmoun aje oswa yon moun andikape jan sa defini anwo a. 

   Sous: 
   New York City Rent Stabilization Code (Kòd Vil New York pou Estabilizasyon Pri Lwaye), Seksyon 2523.5 
   Tenant Protection Regulations (Règleman pou Pwoteksyon Lokatè), Seksyon 2503.5 
    New York State Rent and Eviction Regulations(Règleman Vil New York pou Lwaye ak Degèpisman), 

Seksyon 2202.25 
    New York State Rent and Eviction Regulations (Règleman Eta New York pou Lwaye ak Degèpisman), 

Seksyon 2102.8  

Revize nan mwa novanm 2011  #30  pg. 4 / 5  



Liy Enfòmasyon sou  
Pri Lwaye (718) 739-6400 

Sitwèb: www.nyshcr.org 
Adrès imèl: rentinfo@nyshcr.org  

Revize nan mwa novanm 2011

Pou jwenn plis enfòmasyon oswa èd, rele Liy Enfòmasyon 
DHCR Liy Enfòmasyon sou Pri Lwaye, oswa ale nan Biwo 
Pri Lwaye Minisipalite oswa Konte ou. Ou.  

Queens Lower Manhattan 
92-31 Union Hall Street 25 Beaver Street  
6yèm Etaj 5yèm Etaj 
Jamaica, NY 11433 New York, NY 10004 
(718) 739-6400 Pwent Sid 110th St. ak anba la a

Brooklyn Bronx 
55 Hanson Place 2400 Halsey Street 
7yèm Etaj Bronx, NY 10461 
Brooklyn, NY 11217 

Upper Manhattan Konte Westchester 
163 W. 125th Street 75 South Broadway 
5yèm Etaj White Plains, NY  10601 
New York, NY 10027 
Bò Nò 110th St. ak pi wo  

